
				ఈ పుట అచ్చుదిద్దబడ్డది

     బేలా చాతురి మీకృపాగరిమ నిక్షేపంబు లేకుండినన్

     జాలిం బొందినఁ గల్గునే సిరులు కృష్ణా! దేవకీనందనా!54

శా. సర్వజ్ఞుండును సర్వలోకగురుఁడున్ సర్వంసహానాథుఁడున్

     సర్వేశుండును సర్వసాధకుఁడునౌ సర్వేశ నీమూర్తి దా

     సర్వంబు న్గలిగించు పెంచునణఁచున్ సందేహమేలా స్మృతుల్

     'సర్వం విష్ణుమయం జగ'త్తనఁగ కృష్ణా! దేవకీనందనా!
55

మ. పుడమిన్ బెద్దలబోటివారి నడుగం బోరాదె చోద్యంబు పా

     ల్కడలిన్ గల్గినముద్దరాలు గలుగంగా పూర్వకాలంబునన్

     పొడవెల్లన్ గడుతగ్గి దానవునితో బొంకైనమాటాడి మూఁ56

     డడుగు ల్నేలను వేఁడఁగాఁ జనవు కృష్ణా! దేవకీనందనా!


శా. రంగప్రౌఢిమ భార్గవుం గెలిచి కౌరవ్యుల్ భయం బంది వీ

     రాగంబుం ధరియించి జీవము సతంబై యుండ వర్తించునా

     గాంగేయుండు శిఖండిచేతఁ దెగె నీ కారుణ్యముం దప్పియుం

     డంగా మృత్యువుధాటి కోపుదురె కృష్ణా! దేవకీనందనా!
57

శా. అక్రూరస్థితి నుండఁగా వలయు రాజాస్థానమధ్యంబునన్

     వక్రింపం బనిలేదు ధర్మమునకై వర్తింపఁగాఁ బోయినన్

